
 

 

 

 

 

 

 
26 September 2025 

Geagte ouers/voogde 

NUUSBRIEF 33/2025 
 

NUWE-/BELANGRIKE BOODSKAPPE 
 

AKADEMIE 
Volgende week is die laaste week van kwartaal 3.  Neem kennis dat alle leerders (graad 1 – 7) met 
hul Villiesdrag mag skool toe kom Maandag, 29 September 2025 tot Donderdag, 2 Oktober 2025.  
Leerders kom steeds daagliks met hul tasse skool toe. 
 
RAPPORTE 
Alle graad R- tot 7-leerders ontvang hul rapporte Donderdag, 2 Oktober 2025 gedurende die laaste 
periode van die dag.  Geen rapporte sal vroeër die dag aan leerders of ouers/voogde oorhandig 
word nie. 
 
SKOOL SLUIT 
Die skool sluit Vrydag, 3 Oktober 2025 vir kwartaal 3 om 10:00.  Alle leerders trek op hierdie dag 
gewone klere aan en mag ‘n piekniek dingetjie saambring.  Normale skoolreëls geld steeds.  
 
OUERINLIGTINGSAAND (Graad 6 – Veldskool) 
Daar vind ‘n inligtingsaand vir alle graad 6-ouers/-voogde plaas ten opsigte van die komende 
Veldskool.  Ons vra dat u dit asseblief sal bywoon. 
Datum: Maandag, 29 September 2025 
Plek:  Laerskool Villieria skoolsaal 
Tyd:  18:00  
 

Die Veldskool vind plaas Maandag, 13 Oktober 2025 – Donderdag, 16 Oktober 2025.  Ons sê baie 
dankie aan die ouers wat reeds hul kind se Veldskool betaal het.   
Soos per kommunikasie aan die begin van die jaar, herinner ons alle graad 6-ouers/voogde aan die 
fooi betaalbaar (R2 000) vir u kind se Veldskool wat asseblief teen Dinsdag, 30 September 2025 ten 
volle betaal moet wees.   
Alle rekeningstate van ouers/voogde met kinders in graad 6, se rekeningstate is aangepas met die 
Veldskoolfooi.  Indien u kind nie die Veldskool gaan meemaak nie, moet u asseblief ‘n skrywe rig 
aan meneer Gielie Joubert waarna u rekeningstaat weer aangepas sal word.  
 
BEGROTINGSVERGADERING 
Ons jaarlikse begrotingsvergadering vind plaas Woensdag, 22 Oktober 2025 (18:00) in die 
skoolsaal.  Indien daar nie ‘n kworum bereik word nie, sal daar ‘n opvolgvergadering plaasvind op 
Donderdag, 23 Oktober 2025 (18:00) in die skoolsaal. 
Die voorlopige begroting kan vanaf Maandag, 13 Oktober 2025, op afspraak by die skool besigtig 
word. 
 
 
 



2. 
 
2026-VILLIES DAGBOEK ADVERTENSIES 
Die tyd is nou oop om aansoek te doen vir ons 2026-Villies Dagboek advertensies.  Spasie is 

beperk, so spring vinnig om in kontak te kom met die betrokke persoon.  Sien advertensie op  

bladsy 11 van hierdie Nuusbrief vir verdere inligting. 

 
FONDSINSAMELINGSPROJEK 

 Blits (Fire lighters) 
Ons baie gewilde fondsinsamelingsprojek “Blits” het afgeskop.  
Graad R- tot 7-leerders het reeds hul Bestelvorms ontvang.   
Pakkette kan bestel word teen R20 per pakket. 
Die Blits-pakkette word uitgedeel Dinsdag, 30 September 2025  
(7:00 – 7:30) per deurry geleentheid.  Ingang by die motorhek in  
29ste Laan.  Geen pakkette word oorhandig sonder dat u bestel- 
vorm by u is nie.  Geen pakkette word uitgehou nie, geen  
bestellings telefonies of per e-pos nie. 

 
VILLIES NASKOOLSENTRUM 

 Vakansie-naskool 
Huidige ingeskrewe naskoolleerders by Laerskool Villieria se ouers/voogde ontvang vandag ‘n 
vakansie-naskoolbrief met ‘n skeurstrokie by die naskoolhek in 30ste Laan.  Dui asseblief op die 
skeurstrokie aan of u kind(ers) die vakansie-naskool gaan bywoon al dan nie.  Indien ons nie die 
skeurstrokie en betaling voor of op Dinsdag, 30 September 2025 ontvang nie, kan u kind 
ongelukkig nie die vakansie-naskool bywoon vanaf Maandag, 6 Oktober 2025 tot Vrydag,  
10 Oktober 2025 nie.  Alle betalings vir die naskool geskied per EFT-betaling of kaart/kontant by 
ons finansiële kantoor.  GEEN betalings word deur die naskoolpersoneel hanteer nie.   

 
LAERSKOOL VILLIERIA CAMINO 2025 
Ons Camino-staptog vind vanjaar plaas op Vrydag, 7 November 2025.  Hierdie is jaarliks ‘n groot 
gebeurtenis by ons skool vir ons huidige graad 7-leerders en hul ouers/voogde, met die hulp van 
ons graad R- tot 6-ouers/-voogde.   

 Graad R- tot 6-ouers/-voogde 
Om hierdie dag ‘n sukses te maak, het ons asseblief u hulp nodig.  U kan ons hande sterk maak 
op verskillende maniere op hierdie dag deur graad 7-leerders en hul ouers/voogde ontvang, 
stasies opmaak, by ‘n stasie met ouers en kinders praat of vir hul bid, ontwerp of druk van 
kaartjies met byvoorbeeld ‘n Bybelvers op, ensovoorts.  Let wel u hulp is nie beperk tot net 
voorafgenoemde. 
Daarom het ons ‘n kort vergadering waar u insette en saam beplanning aan vanjaar se Camino 
waardeer sal word.  Tydens hierdie vergadering sal ons ook aan u ‘n volledige uitleg gee van die 
voorlopige beplanning.  
Datum: Dinsdag, 30 September 2025 
Plek: Laerskool Villieria skoolsaal 
Tyd: 18:00  
 

 Graad 7 
‘n Spesiale staptog vir ons huidige graad 7-leerders saam met hul ouers/voogde om hul 
laerskoolloopbaan af te sluit.  Dagboek asseblief nou al Vrydag, 7 November 2025 en kom geniet 
die oggend saam met u kind.  ‘n Volledige brief sal aan die begin van kwartaal 4 uitgestuur word.   

 
 
 
 
 
 



3. 
 
SOKKIE (Graad 5 – 7) 
 Woensdag, 1 Oktober 2025 is alle graad 5- tot 7-leerders welkom om die kwartaal 3-sokkie by te 

woon in die skoolsaal (17:30 – 20:00).  

 Indien ‘n leerder bogenoemde Woensdag afwesig is, sal hy/sy nie toegelaat word om die sokkie 

by te woon nie. 

 Geen leerders van ander skole word toegelaat nie. 

 Ingang is R20 per leerder wat ‘n pakkie chips en ‘n koeldrank insluit.   

 Daar sal ook ‘n snoepie beskikbaar wees in die saal.   

 Geen selfone word toegelaat nie. 

 Alle leerders moet op die laatste om 20:00 by die skoolsaal afgehaal word.  Geen leerder sal 

toegelaat word om na die hek te stap nie. 

 
GRAAD 1-AANLYNREGISTRASIE 2026 
Die Departement van Onderwys stuur sms’e aan alle ouers wat aanlyn aansoek gedoen het vir 
graad 1 en graad 8 (2026).  Hierdie proses vind plaas vanaf Donderdag, 16 Oktober 2025 tot 
Vrydag, 31 Oktober 2025 (23:59).  U kan enige dag gedurende hierdie tyd ‘n sms ontvang.  Indien u 
na Vrydag, 31 Oktober 2025 nog nie ‘n sms vanaf die Departement van Onderwys ontvang het nie, 
kan u die skool kontak.  
 
KULTUUR 

 Talentaand (Graad 1 – 7) 
 Oudisies: 
 Maandag, 27 Oktober 2025 
 Woensdag, 29 Oktober 2025 

 
Enige graad 1- tot 7-leerder wat hul talent wil kom wys of laat hoor, kan hul name kom opskryf 
by juffrou Lou-Hanri Breedt, teen Maandag, 29 September 2025.  Leerders het dan genoeg tyd 
om hul items te oefen voor die oudisies.  Leerders wat dalk van musiek gebruik maak, moet hul 
musiek op ‘n “USB-stick” saambring. 
 

 Koor 
Ons sluit die kwartaal op ‘n hoë noot af op Maandag, 29 September 2025.  Ons vier ons 
leerders se mooi talent en toewyding, asook juffrou Regina Bothma (koorbegeleidster), se 
verjaarsdag.  Elke leerder sal ‘n roomys ontvang. 
 Oefentye vir die komende week:  
 Maandag   13:45 – 15:00 

 

Oefening hervat kwartaal 4 op Maandag, 13 Oktober 2025.   
 

 Revue 
 Uitstaande gelde 

Ons herinner u aan die kostuumgelde wat nog uitstaande is.  Die fooi is op u skoolgeld-
rekening gehef en is betaalbaar voor die einde van hierdie kwartaal (Vrydag, 3 Oktober 2025).  
Baie dankie vir al die ouers wat reeds hul gelde betaal het.  

 
 
 
 
 
 
 
 
 



4. 
 

SPORT 

 Atletiek (Graad 3 – 6) 
Alle belangstellende graad 3- tot 6-leerders wat deur die loop van volgende week gedurende 
skooltyd aan die atletiek uitdunne en oefening wil deelneem, kom met hul Villiesdrag skool toe.  
Bring asseblief ook sonblok, ‘n hoed en water saam. 
Daar vind twee byeenkomste plaas gedurende die 4de kwartaal. 
 
 Uitdunne en oefening vir die komende week:  

 

DAG GRAAD VELDITEMS 
UITDUNNE /  
OEFENING 

Maandag 
3 

Hoogspring 
Verspring 
Gewigstoot 

Oefening 

5 
Spiesgooi 
Diskus 

Oefening 

Dinsdag 
3 

Hoogspring 
Verspring 
Gewigstoot 

Uitdunne 

5 
Spiesgooi 
Diskus 

Uitdunne 

Woensdag en 
Donderdag 

4 tot 6 
Hoogspring 
Verspring 
Gewigstoot 

Oefening 

5 en 6 
Spiesgooi 
Diskus 

Oefening 

 

 Rugby 
 7’s (o/11- en o/12-seuns) 

 Toernooie: 
 02 Okt. 2025   Rooihuiskraal  o/11 en o/12 
 18 Okt. 2025   Villieria   o/11 en o/12 
 01 Nov. 2025   Anton van Wouw  o/11 en o/12 

 
 Toer: 
 24 – 26 Okt. 2025   Zwartkloof   o/11 en o/12 

 

(Alle spelers het reeds inligting rakende die toer ontvang). 
 
 Oefentye vir die komende week:  
 Maandag   13:45 – 14:45  o/11 en o/12 
 Woensdag   13:45 – 14:45  o/11 en o/12 

 

 Krieket  
 Mini-krieket 

 Oefentye vir die komende week: 
 Maandag   Graad R   12:40 – 13:20 
 Dinsdag   Graad 1 en 2   13:20 – 14:00 
 Donderdag   Graad 1 en 2   13:20 – 14:00 

 Sagtebal 
 Dogters o/10 – o/13 

Volgende week breek ons laaste week van sagtebal aan.  Dit is die week waarvoor ons  
almal hard gewerk het, kom ons sluit dit goed af.  Baie geluk aan al agt ons spanne wat in  
die finaal deelneem, ons is trots op julle!  Vyf van ons agt spanne speel in die finaal vir die  
goue beker. 
Baie dankie vir u samewerking met die seisoen se oefening en wedstryde.  Baie dankie vir  
al die tyd wat elke dogter en afrigter ingesit het.   
 
Ons vra weer dat alle uitstaande gelde asseblief spoedig betaal word. 
 
 Oefentye vir die komende week: 

 

WAT GEBEUR DAG SPANNE BELANGRIK 

Motiveringspraatjie en 
afsluiting 

Maandag 
14:00 – 15:30  

o/10 tot o/13 
A- en B-spanne 

In die skoolsaal.  Bring goeie gees saam. 

Oefening 
Gooiers en vangers 

Dinsdag 
13:00 – 14:00  

o/10A tot o/13A Betrokke dogters het briewe ontvang. 

Oefening 
Dinsdag 
14:00 – 15:30 

o/10A tot o/13A Alle dogters moet bywoon. 

Oefening 
“Batting”  

Woensdag 
13:00 – 14:00  

o/10A; o/11A Alle dogters moet bywoon,  

IRT-spanaankondiging 
Woensdag 
18:00 vir 18:30 

o/12A; o/13A 
By Hoërskool Wonderboom. 
Die betrokke dogters het inligting ontvang.  Dra 
asseblief skoolklere en wees betyds.  

 
 Wedstryde vir die komende week: 

Vir ondergenoemde wedstryde sal die volledige program en tye op die groepe 
gekommunikeer word. 
Let daarop dat daar na afloop van onderstaande wedstryde ‘n prysuitdeling is. 

 
 A-spanne 

 Donderdag   o/10 – o/13  Finaal by Crafford 
 

 
 B-spanne 

 Dinsdag    o/10 – o/13  Finaal by Crafford 
 

 
HERHALENDE BOODSKAPPE 
 

BALKIES 
Die pryse van alle balkies wat deur die leerders aangekoop word, is nou R50 per balkie en nie meer 
R30 nie.  Ons moes ongelukkig die prys verhoog om aan te pas by die nuwe aankoopprys. 
 
DEPARTEMENT VAN GESONDHEID 
Vir die ouers/voogde wat begin van die jaar toestemmingsbriewe voltooi het, kom die Departement 
van Gesondheid op Dinsdag, 30 September 2025 om vir die graad 5-leerders die Tdap-inenting toe 
te dien. 
Tdap staan vir tetanus (T), difterie toksoïede, (D) en asellulêre Pertussis (aP).  Die Tdap-entstof, ook 
genoem die DTP-entstof, is 'n kombinasie-entstof wat teen drie potensieel lewensgevaarlike 
bakteriële siektes beskerm, naamlik: Tetanus, Witseerkeel en Pertussis (kinkhoes). 

OMGEE VIR DIERE (Graad 6 PSW-Projek) 
Ons vra asseblief aan elke graad R- tot 7-leerder (nie-verpligtend), vir donasies  
wat ons aan Wollies kan skenk.  Hul behoeftes is hondekos/katkos.   
Asseblief geen kontantdonasies nie.   
Elke leerder wat ‘n donasie bring, se naam word deel van ‘n “Lucky Draw” waar  
drie leerders elk ‘n geskenkbewys kan wen by die snoepie.  (R150, R100 of R50). 
Alle donasies kan na meneer Gielie Joubert se klas gestuur word waar dit  
gestoor en aan Wollies oorhandig gaan word aan die einde van die 3de kwartaal.  
 
FOTO’S 

 Sport 
Alle sportfoto’s is beskikbaar vir bestelling by die onderskeie afrigters teen R55  
per foto.  Alle gelde asseblief inbetaal voor of op Donderdag, 2 Oktober 2025. 
 

 Kersfoto’s (Graad R- tot 7-leerders) 
Alle Kersfoto’s se gelde moet asseblief inbetaal wees voor of op Maandag,  
27 Oktober 2025.  Ons vra dat u die korrekte bedrag in die koevert sal plaas,  
aangesien ons nie koeverte oopmaak vir kleingeld nie.  Koeverte word direk aan  
die fotograaf oorhandig. 

 
VILLIES GEBEDSGROEPE 

 Manne-gebedsgroep  
Ons nooi elke pa, oupa, oom en voog van Laerskool Villieria om saam met ons te kom bid vir 
Laerskool Villieria se personeel, ouers, kinders en gemeenskap op Dinsdagoggende  
(6:45 – 07:15) by Christlife Ministry kerk reg langs die skool in 30ste Laan.  Jy hoef nie spesifiek 
‘n lidmaat van Christlife kerk te wees nie.  Kom net soos jy is.  Al wat dit vat is 'n gehoorsame 
hart.  Vul asseblief hierdie skakel in as jy graag wil deel raak van hierdie groep: 
https://forms.gle/izs5BaVREXmeX6yLA 

 

 Dames-gebedsgroep  
“Villies-Ouers-Wat-Bid” nooi elke ouer om saam met ons te kom bid.  
 Elke Maandag- en Donderdagoggend (7:15 – 7:45). 
 Om by die gebeds-whatsappgroep aan te sluit, volg hierdie skakel: 

https://chat.whatsapp.com/Drxh2JX2GMXA4z1Z2ieXcq  
 

LAATKOM VAN LEERDERS 
Ons doen ‘n vriendelike beroep op alle ouers/voogde om toe te sien dat alle leerders soggens 
betyds aanmeld by die skool.  Die skooldag begin stiptelik 7:28 en dit is belangrik dat alle leerders 
teen daardie tyd gereed is vir die dag se onderrig. 
Wanneer leerders laatkom, mis hulle waardevolle onderrigtyd en ontwrig dit ook die vloei van die 
onderrig wat reeds begin het vir hul mede-leerders.  Deur betyds te wees, help u om goeie roetine 
en verantwoordelikheid by u kind(ers) te kweek. 
Ons waardeer u samewerking en ondersteuning om te verseker dat elke leerder die beste moontlike 
geleentheid tot sukses het. 
 
MERK VAN SKOOLKLERE 
Ons doen weer ‘n baie ernstige beroep op u as ouer/voog om seker te maak u kind(ers) se klere is 
DUIDELIK gemerk met u kind se naam en van en dat dit DUIDELIK gemerk bly na paar kere deur 
die was.  Maak seker u kind(ers) verstaan die erns van die saak om hul klere en besittings baie mooi 
op te pas.  Hier is te veel verlore klere en goedere weekliks. 
 
 
 

https://forms.gle/izs5BaVREXmeX6yLA
https://chat.whatsapp.com/Drxh2JX2GMXA4z1Z2ieXcq


7. 
 
SPORT 

 Hekkies / Naellope (Afrigting) 
Kontak asseblief mevrou Myrtle Grobler by 082 820 1989 vir navrae en meer inligting rakende 
hekkies en naellope.  Afrigting/oefening vind plaas by Hoërskool Oos-Moot. 

 

 Skole Bergfietsresies 
Sien asseblief aangeheg die datums vir die Skole Bergfiets byeenkomste. 

 

 Krieket 
 Seuns (o/8 – o/13) 

Belangrike Kennisgewing:  Verandering in Krieketakademie 
Ons wil graag alle ouers inlig dat die “Pitch Smashers Cricket Academy” nie meer by ons 
skool werksaam is nie.  Ons verwelkom met opgewondenheid die “Xstreme Xcellence 
Cricket Academy” as ons nuwe vennoot in krieketontwikkeling. 
 

Alle toekomstige betalings en kommunikasie rakende krieketaktiwiteite moet nou aan 
“Xstreme Xcellence Cricket Academy” gerig word.  
E-pos:    xxc.villies@gmail.com  
Kontaknommer: 076 151 3153 

 

 Villies Netbalakademie 
Ons is baie opgewonde om Laerskool Villieria se eerste Netbal Akademie bekend te stel.   
“Goal Line Sports” sal in beheer wees en u is baie welkom om vir me. Joy van Zyl te kontak  
by 0832927330. 
 

 Voorlopige oefentye: 
 Vrydae   Graad 3 – 4   13:45 – 14:45 

     Graad 5 – 6   14:45 – 15:45 
 
ONDERRIGGELD 
Ek spreek my opregte waardering uit vir u voortdurende ondersteuning aan Laerskool Villieria en vir 
die waardevolle rol wat u speel in u kind se opvoeding. 
Ek wil u ook vriendelik daaraan herinner dat u getroue betaling van skoolgeld ‘n belangrike rol speel 
in die suksesvolle funksionering van u kind se skool.  Skoolgeld maak dit moontlik om onder andere: 
 Kwaliteit onderrigmateriaal aan te skaf; 
 Skoolgeboue en fasiliteite in stand te hou; 
 Ekstra-klasse en aktiwiteite aan te bied; en 
 Ons opvoeders te ondersteun in hul onbaatsugtige werk. 
 
GRAAD R (2026) 
Ons doen ‘n beroep op ons huidige ouers/voogde wat ook kinders in groter grade het, wie ‘n  
graad R-kind wil inskryf by ons volgende jaar, om baie spoedig hul aansoekvorms in te gee by ons 
kantoor. 
 
VERDAAGTYE 
Graad R- tot 7-leerders se verdaagtye (Maandae tot Vrydae) is as volg: 
 Graad R – 2   13:00 
 Graad 3 – 7  13:30 
 
(Indien daar ‘n verandering aan ‘n spesieke dag se verdaagtyd is, sal dit vroegtydig aan u 
deurgegee word). 

OUERTOEGANG TOT DIE SKOOLTERREIN 

Ons vra weer vriendelik vir ouers/voogde se samewerking in hierdie verband ter wille van ons 

leerders se veiligheid.  Toegang kan SLEGS verkry word deur aan te meld by die kantoorhekkie in  

Ben Swartstraat.  Geen persoon sal toegelaat word om die skoolterrein te betree by enige ander 

ingang nie.  Ingang by die kantoorhek is beskikbaar Maandae – Donderdae (07:00 – 14:15) en  

Vrydae (07:00 – 13:45). 

 
LEERDERS – SELFONE EN SELFOONHORLOSIES 
Ons herinner alle ouers/voogde en leerders aan die selfoonreël soos vervat in die Gedragskode en 
Dissiplinêre Beleid in u kind(ers) se Villies-Dagboek.  Ons vra ernstig dat u seker maak u kind(ers) is 
bewus hiervan aangesien daar gevalle kop uitsteek waar die reëls oortree word. 
GEEN selfone of selfoonverwante produkte mag gedurende enige tyd van die skooldag 
aangeskakel wees of gebruik word nie, wat beteken geen oproepe of boodskappe mag ontvang of 
gemaak/gestuur word na of vanaf u kind se selfoon nie.  Enige kind wat die reëls oortree, se selfoon 
of selfoonverwante produk sal onmiddelik gekonfiskeer word. 
Ons vra u weer vriendelik om hieraan aandag te gee en die erns van die saak onder u kind se 
aandag te bring.  
 
LAERSKOOL VILLIERIA FACEBOOKBLAD 
Toegang tot Laerskool Villieria se Facebookblad is SLEGS vir huidige ouers/voogde van ons skool 
bedoel.  Indien u ‘n Facebook “request” op Facebook stuur, maak seker u beantwoord alle vrae 
volledig asook u kind(ers) se volle naam en van. 

 
BROODJIEPROJEK 
Ons is bewus daarvan dat sommige gesinne tans finansieël onder druk verkeer en nie in staat is om 
daagliks vir hul kind(ers) ‘n broodjie in te pak nie.  Indien u tans in hierdie posisie is, vra ons dat u 
asseblief ‘n versoekbriefie aan u kind se klasvoog stuur met u kind se naam, van en klas op.  Dit sal 
ons in staat stel om die nodige reëlings te tref om ‘n broodjie vir u kind(ers) elke 1ste pouse te 
voorsien. 
 

COMMUNICATOR  

      Vir ons nuwe ouerhuise, neem kennis dat ons skool gebruik maak van die blou  

d6-Communicator wat op “Slim”fone, sowel as u rekenaar geïnstalleer kan word.  Daaglikse 

gebeure volgens die kalender asook dringende boodskappe word gewoonlik daardeur 

gekommunikeer. 

 

Volg die volgende stappe om die “Toep” af te laai: 

Gaan na Google Playstore en soek na die d6-School Communicator. 

Gaan na www.school-communicator.com/download.php en volg die instruksies vir installasie op u 

rekenaar. 

 
PARKERING 

 Aflaai- en optel van leerders 
Ons vra asseblief vriendelik dat u alle padgebruikers, mede-ouers en leerders in ag sal neem 
tydens af- en oplaai van u kind(ers).  Kom ons werk saam as skoolgemeenskap om sover 
moontlik nie die verkeersvloei rondom die skool te vertraag nie. 
 
 
 
 
 
 

http://www.school-communicator.com/download.php

 Omliggende inwoners 
As waarnemende hoof van Laerskool Villieria, vra ek asseblief elke ouer/voog se volgehoue 
samewerking met die volgende.  Ek het verskeie klagtes ontvang vanaf omliggende inwoners 
rakende ouers/voogde wat parkering aanbetref tydens af- en oplaai van leerders voor- en na 
skool, asook tydens byeenkomste en geleenthede by die skool.  Kan ek van u vra om asseblief 
nie voor- of gedeeltelik voor mense se ingangshekke te parkeer nie.  Mense wat dringend in- en 
uit hul erf moet ry, word dan verhinder om dit te doen of bemoeilik.  Indien ‘n inwoner u vra om u 
voertuig te verwyder vanaf hul eiendom, respekteer dit asseblief en stop elders.  Die skool streef 
nog altyd na ‘n goeie gesindheid teenoor ons inwoners. 

 
HEKKE (Graad 4- tot 7-ouers/-voogde) 
Daar sal daagliks wanneer die leerders verdaag, ‘n onderwyser by al die hekke wees vanaf  
13:30 – 13:40.  Daarna word die hekke gesluit.  Indien u enkel kere weens onvoorsiene 
omstandighede nie betyds is om u kind(ers) by ‘n hek op te laai nie, sal die leerders na die 
naskoolhek in 30ste Laan gestuur word waar u kind binne die terrein vir u sal wag.  Neem kennis dat 
alle leerders wat by die naskoolhek wag, dan onder ons naskool se reëls val wat dissipline betref en 
wat insluit die leerders mag nie in die skoolterrein rondloop nie, en ook nie in die wagarea speel nie. 
 
Ons doen ‘n ernstige beroep op al die ouers/voogde om u kind wat by die naskoolhek wag, voor 
14:30 te kom afhaal, anders moet u eerder oorweeg om u kind(ers) by die naskoolsentrum in te 
skryf. 
 
VILLIES-KLEREHUB 
Die Villies-klerehub voorsien jou kind 100% van sy/haar skooldrag en Villiesdrag.  Ondersteun ons 
winkel, so maak ons saam ‘n verskil.  Indien enige navrae rakende klere, krisisse en/of moontlike 
alternatiewe reëlings, kontak mevrou Corinda Sinden per e-pos by 
klerewinkel@laerskoolvillieria.co.za 
 

Winkelure (Maandae – Vrydae): 7:00 – 9:00 
(Tensy tye vir ‘n spesifieke dag verander, sal dit vroegtydig aan u gekommunikeer word). 
 

 Klerebank/Tweedehandse klere 
Neem kennis dat ons nie meer ‘n klerebank het met tweedehandse skoolklere wat daagliks te 
koop is by ons skool nie.  Ons het slegs die Klerehub soos bogenoemde.   
 
Indien ons skenkings van tweedehandse skoolklere kry, maak ons ‘n datum aan u bekend per 
Nuusbrief wanneer die tweedehandse klere eenmalig uitgesit sal word om te koop vir 
belangstellende ouers.  

 
VILLIES-NASKOOLSENTRUM 
Let wel:  In hierdie paragraaf praat ons slegs van ons huidige ingeskrewe Laerskool Villieria 
naskoolsentrum leerders. 
Ons doen ‘n beroep op ons naskoolouers se samewerking met hul naskoolleerders wat aan enige 
sport deelneem.   
Die naskoolproses vir ons sportleerders by ons naskoolsentrum werk as volg: 
 Al die naskoolleerders wat aan sport deelneem, tree na afloop van die sportoefening aan by die 

naaste boom by die groot hek in Ben Swartstraat aan die binnekant van die sportveld . 
 Die leerders word dan eers by bogenoemde bymekaarkompunt afgemerk voordat hul 

teruggebring word skoolterrein toe. 
 Tydens wedstryddae sal daar elke 30 minute ‘n naskoolpersoneellid by die bome wees om die 

leerders terug te bring skool toe. 
BAIE BELANGRIK:  Indien u, u kinder(ers) direk na die sportoefening of wedstryd kom oplaai, vra 
ons dat u asseblief die naskool in kennis sal stel.  Dit sal baie help met die kontrole van die leerders. 

GEDAGTE VIR DIE WEEK 

 

 

 

 

 

 

 

 

 

 

 

 

 

 

 

 

Villiesgroete 

 

 

 

______________ 

A.J. GROBLER 

WNMDE HOOF 

 

 

 

 

 

 

SIEN ASSEBLIEF BLADSYE AANGEHEG 

New Coffee Trailer @ Valley Methodist Church  
in the parking lot. 

Come support them.  They will be here  
Monday – Friday at the church. 

